HBEF 2203 Bimbingan dan Kaunseling

Pengenalan 
Proses kaunseling bukanlah temubual biasa. Ianya bukan sahaja memadai dengan bentuk perhubungan yang mesra, jujur, menerima tanpa syarat dan berempati malah  ianya merupakan satu proses perhubungan yang profesional yang melibatkan interaksi dua hala antara kaunselor dan klien dan perlu melalui perkembangan khusus.  Proses buat kali pertama adalah amat penting kerana di sinilah penentu samada proses seterusnya akan berjalan lancar atau akan mengahadapi kebuntuan.  Bruce Shertzer dan Shelley C. Stone dalam Amla dan Puteh Mohamad ( 1992 ) mengatakan bahawa kaunseling bergantung kepada prosesnya yang berubah-ubah dan tidak mudah difahami.  Temubual awal dianggap sebagai penyiasatan sensitif yang bertujuan mengenali klien dengan lebih dekat lagi dan mebolehkan mereka menyatakan makna peribadi yang ada kaitan dengan masalah dan keadaan mereka.  Ini akan member peluang kepada klien untuk mmenytakan pandangan mereka tentang diri dan kehidupan mereka dengan jelas.

Mizan Adilliah dan Halimaton Halaliah ( 1989 ),  proses kaunseling akan bermula apabila persetujuan antara dua individu iaitu kaunselor dan klien untuk melibatkan diri mereka dalam menguruskan sesuatu persoalan atau masalah.  Proses ini merupakan langkah-langkah yang tertentu mengikut tahap perhubungan.

Mansor Abdullah ( 1987 ), dalam peringkat pertama dan yang amat penting ialah mewujudkan hubungan antara kaunselor dengan klien.  Masa dan tenaga patut diberikan keutamaan dalam mewujudkan hubungan yang dibentuk melalui perasaan jujur antara kedua belah pihak.  
Melihat pandangan-pandangan dan pendapat yang diberikan ternyata bahawa peringkat perhubungan yang pertama ini adalah amat penting yang mana ianya akan memberi implikasi yang mendalam kepada perhubungan yang seterusnya.
HBEF 2203 Bimbingan dan Kaunseling

1.
FASA-FASA  DALAM TEMUBUAL PERTAMA

Sesi kaunseling kali pertama ini kaunselor mungkin belum lagi mengenali kliennya atau mereka telah pernah berjumpa di mana-mana tetapi tidak pernah berhubungan secara perhubungan kaunseling.  Kaunselor mungkin telah ada sedikit maklumat peribadi kliennya.    Namun kedua-dua belah pihak masih belum tahu ke mana arah perbincangan yang akan mereka lalui.  Namun kaunseling akan bermula apabila kedua-duanya mendapat kesefahaman.  Mansur Abdullah ( 1987), peringkat pertama ini klien mestilah dibantu agar boleh bercerita perkara-perkara yang mengganggu fikirannya, manakala kaunselor hendaklah memahaminya sama seperti apa yang difahami oleh kliennya. 

Terdapat pelbagai pendapat mengenai fasa-fasa dalam proses kaunseling ini.  Mizan Adilliah dan Halimaton Halaliah ( 1989 ),  membahagikan fasa –fasa dalam proses kaunseling adalah seperti berikut :

Fasa
1
:
Menyediakan Prasesi.

Fasa 
2
:
Membina Hubungan, Melayan, Mendengar dan Memahami.

Fasa 
3
:
Meneroka dan Menganalisis Masalah.
Fasa 
4
:
Mengenal Pasti Punca Masalah.

Fasa 
5
:
Mengambil Tindakan.

Fasa
6
:
menamatkan Sesi.

Maznah Baba dan Zainal ( 2003 ) membahagikan fasa proses kaunseling kepada empat  fasa sahaja iaitu :
Fasa
1
:
Menyediakan Prasesi dan membina hubungan.

Fasa 
2
:
Penerokaan Masalah dan Membina Matlamat Kaunseling.
Fasa 
3
:
Pemilihan Strategi dan Pelan Tindakan.
Fasa 
4
:
Penamatan Dan Susulan ( Rujukan )

Eisenberg,S. Dan Delaney, D.J. ( 1877 ) dalam Tang Chee Yee ( 1991 ) membahagikan proses kaunseling kepada enam fasa iaitu :

Fasa
1
:
Perjumpaan Awal ( Ice-Breaking )

Fasa 
2
:
Penerokaaan Masalah

Fasa 
3
:
Menentukan Matlamat.

Fasa 
4
:
Membina dan Melaksanakan  pendekatan.

Fasa 
5
:
Menilai Pencapaian.

Fasa
6
:
Penamatkan Sesi san Susulan.

Lewis, E.C. ( !972 ) membahagikan proses kaunseling kepada lima fasa iaitu :

Fasa
1
:
Menentukan Tujuan / Matlamat.

Fasa
2
:
Memberi Definisi.
Fasa
3
:
Penerangan dan Pemahaman.
Fasa 
4
:
Kemajuan Ke Arah Pencapaian Matlamat.
Fasa
5
:
Membuat Kesimpulan dan Rancangan
Brammer. L.M. ( 1973 ) menyatakan bahawa proses kaunseling mesti melalui lapan fasa iaitu :

Fasa
1
:
Penyediaan dan Kemasukan.

Fasa
2
:
Penjelasan Tentang Mengapa Klien Perlukan kaunseling.

Fasa
3
:
Menstruktur atau Merangka Proses Kaunseling.

Fasa 
4
:
Perhubungan Mesra / Membina Hubungan.
Fasa
5
:
Penerokaan Masalah Klien.

Fasa
6
:
Pengukuhan.

Fasa 
7
:
Perancangan.

Fasa
8
:
Penamatan.

Walau bagaimanapun Modul OUM HBEF 2203 ( 2006 ) telah memilih lima tahap yang mesti dilalui dalam proses kaunseling iaitu :

Fasa
1
:
Membina Perhubungan.

Fasa 
2
:
Penerokaan.

Fasa 
3
:
Membuat Keputusan.

Fasa 
4
:
Pelaksanaan.
Fasa 
5
:
Menamatkan Sesi Kaunseling.

2.
HURAIAN SETIAP FASA SERTA CONTOH DIOLOG DIALOG :

2.1
:
Fasa Membina Perhubungan :

Ramlan dan Lily Mastura ( 2006 ).  Fasa ini mempunyai tema yang tersendiri iaitu membina perhubungan dan kepercayaan.  Di fasa ini kaunselor perlu membina hubungan agar klien rasa selesa dengan kaunselor.  Perhubungan tersebut juga dapat dapat menanam rasa percaya terhadap kaunselor.   Terdapat empat tugas utama pada fasa ini iaitu :

2.1.1. :    Mewujudkan Suasana Yang Menggalakkan :

Kaunselor perlu mewujudkan suasana yang menggalakkan hubungan  yang mesra , rasa selamat  dan mendengar dengan intensif.
Contoh Dialog  Kaunselor :

i) ”  Man dari mana tadi ? Dah makan ke belum ?  ”
ii)        ”  Man nampak  seronok hari ini, mesti ada sesuatu 

    yang menyeronokan. ” 
iii)
  ”   Saya gembira dapat jumpa Man hari ini.  ”

2.1.2 :  Menentukan matlamat awal kaunseling:

Contoh Dialog Kaunselor :

i)      ”    Tujuan perjumpaan kita pada hari ini adalah untuk

          membantu Ani menjalinkan semula hubungan dengan kawan   Ani. ”

ii)
”   Pertemuan ini adalah untuk membantu Ani membuat 

            keputusan pemilihan kursus untuk melanjutkan  pelajaran    ke universiti. ”

2.1.2. :  Menstruktur Perhubungan :

Contoh Dialog Kaunselor :

”   Sesi ini akan berjalan selama lebih kurang 30 minit dan sebelum   kita memulakan sesi ini  Liza perlu tahu bahawa kaunseling adalah satu proses menolong.  Peranan saya sebagai kaunselor hanya menolong Liza menyelesaikan kebuntuan Liza.  Ini bererti Liza sendiri perlu menyelesaikan kebuntuan Liza berasaskan pilihan-pilihan yang telah kita persetujui dalam sesi kaunseling nanti.  Selain dari itu Liza perlulah mencerita sebarang kebuntuan Liza secara jujur dan berterus-terang .  Liza juga mesti bersikap terbuka.  Saya ingin menjelaskan satu perkara yang paling penting dalam sesi kaunseling ini iaitu kerahsiaan.  Apa saja yang kita bincangkan dalam sesi kaunseling adalah menjadi rahsia antara Liza dan saya.   Saya harap Liza faham.  ”
HBEF 2203 Bimbingan dan Kaunseling

2.2
:
Fasa Penerokaan :
Di fasa ini kaunselor bersama-sama klien perlu meneroka, memahami dan menganalisa permasalahan klien.  Kaunselor juga perlu meningkatkan kesedaran  klien terhadap permasalahannya.  Ivey dan Simek Downing ( 1987 ) , untuk memahami masalah yang dihadapi klien kaunselor perlu menggunakan soalan terbuka dan tertutup.   Soalan terbuka digunakan untuk mendapatkan kenyataan tentang isu sebenar yang dibawa oleh klien.  Soalan terutup pula menurut Hein ( 1980 ) ialah bagi mendapatkan fakta khusus atau maklumat tertentu.
Contoh Dialog Kaunselor Yang Menggunakan Soalan Terbuka :

1.
”  Mengapa perkara boleh berlaku , sedangkan anda sudah tahu akibatnya ?   ”
2.
”     Bagaimana keadaan awak selepas peristiwa itu ?   ”

3.
”     Apakah yang menyebabkan anda berkata begitu?   ”

4.
”     Bagaimanakah perasaan anda sekarang ?  ”
Perlunya soalan terbuka dalam fasa penerokaan ini menurut Flolich dan Bishop 
( 1977 ) ialah bagi menyatakan bahawa soalan terbuka yang digunakan oleh kaunselor ini seolah-olah menberitahu klien tentang masalah sebenar yang dihadapi oleh klien.
Selain dari itu soalan terbuka juga dapat menggalakkan klien bercerita dengan lebih lancar serta lebih banyak pendedahan kendiri dilakukan oleh klien.

Contoh Dialog Kaunselor Yang Menggunakan Soalan Tertutup  :

1.
”   Bilahkah perkara tersebut berlaku?   ”

2.
”   Berapa orang yang terlibat dalam kejadian itu ?  ”

3.
”   Di manakah awak letakan barang-barang tersebut?   ”

4.
”   Adakah awak benar-benar bencikan dia ?  ”

5.
”   Awak bimbang untuk menghadapi situasi begitu?   ”
Erikson ( 1979 ) menyatakan bahawa soalan-soalan tertutup selalunya tidak mengandungi banyak maklumat kepada apa yang telah sedia ada pada seorang kaunselor.  Namun demikian terdapat  beberapa tujuan dalam penggunaan soalan tertutup.  

Dalam fasa penerokaan ini soalan tertutup penting untuk mendapatkan fakta atau maklumat khusus seperti :

1. ”   Adakah ayah awak juga merokok di rumah ?  ”

2. ”   Berapa banyak awak merokok sehari ?   ”

3. ”   Adakah awak nampak perubahan pada dirinya?   ”

Fasa penerokaan ini juga memberi peluang kepada kaunselor mengetahui corak pemikiran klien dan cara klien bertindak :
Contoh dialog :

1.
”    Pada pendapat awak mengapa dia berkelakuan begitu terhadap diri   



awak ?   ”

2.
”
Sekiranya dia masih berbuat begitu apakah yang awak akan   


lakukan ?  ”

2.3
:
Fasa  Membuat Keputusan :
Di fasa ini kaunselor dan klien bersetuju tentang dua perkara iaitu menentukan matlamat dan menentukan pendekatan dan strategi untuk mencapai matlamat.  Terdapat beberapa faktor pada kaunselor, klien dan persekitaran yang boleh  mempengaruhi matlamat dan strategi kaunseling. Ramlan dan Lily Mastura ( 2003 ).

Contoh Dialog :

Menentukan  Matlamat:
1.
”   Kita telah berbincang selama hampir 25 minit  dan saya percaya di 
akhir sesi  ini nanti Aini akan dapat menjalinkan semula hubungan dengan ibu bapa Aini.  ”

2.
”  Kita telah sampai di penghujung sesi .  Apabila tamat sesi ini nanti 

diharap Aini akan dapat meluahkan perasaan tidak puas hati Aini  terhadap kawan Aini tersebut . ”

Menentukan Pendekatan dan Strategi :

1.
   ”  Dalam sesi yang telah kita jalankan nampaknya Aini telah bersetuju 
 untuk berjumpa dengan ibubapa Aini bagi menjelaskan kedudukan   yang sebenarnya dan seterusnya memominta maaf dari mereka. ”

2. ”  Dalam sesi yang telah djalankan kita telah pun mendapat beberapa

alternatif untuk menyelesaikan masalah Aini dengan kawan Aini iaitu;
a) Aini sendiri akan bertemu dengan kawan Aini untuk menjelaskan 
perkara sebenarnya. 
b) Aini akan menjelaskan perkara tersebut melalui SMS.

c) Aini akan menghantar e-mail bagi mencertiakan perkera sebenar kepada kawan Aini tersebut.


Jadi  saya harap Aini dapat melakukannya dengan baik.  ”

2.4
:
Fasa Pelaksanaan :

Ramlan dan Lily Mastura ( 2006 ),di fasa ini kaunselor membimbing dan membantu klien untuk berfungsi dengan lebih efektif dengan menggunakan pendekatan yang sesuai.  Kaunselor juga perlu memberi tumpuan kepada kesedaran sama ada dari aspek mental, fizikal , emosi dan rohani.

”   Saya percaya Aini dapat melaksanakan alternatif  yang telah dipilih.  Oleh yang demikian Aini akan lebih tenang dan berfikiran terbuka serta  mempunyai kekutan motivasi diri yang tinggi.   Aini harus melaksanakannya dengan tenang serta yakin.  ”
2.5
:
Fasa Penamatan :

Maznah Baba dan Zainol ( 2003 ) , oleh kerana perhubungan kaunseling adalah berbentuk profesional, maka penamatan perlu dilakukan dengan cara teratur dan tidak dilakukan secara tergesa-gesa.   
”    Setelah beberapa sesi dijalankan saya dapati Aini telah dapat melaksanakan alternatif – alternatif yang yang telah kita bincangkan dengan baik dan berkesan saya dapati sesi ini bolehlah ditamatkan.  Saya percaya Aini telah mendapat faedah dari sesi yang telah kita jalankan.  ”

Ee Ah Meng ( 1989 ) pula menyatakan bahawa penamatan dapat dibuat sekiranya klien merasai dia telah dapat menghadapi maslahnya dengan memuaskan.  Dia ada menunjukkan tanda-tanda bahawa dia tidak lagi memerlukan kaunseling.  Penamatan juga dapat dibuat sekiranya kaunselor tidak dapat lagi menolong klien mencapai objektifnya.  Dalam hal ini kaunselor perlu merujuk klien kepada kaunselor lain. Ini adalah tindakan yang wajar dan jujur.
Bagi sesi pertemuan yang pertama fasa penamatan mempunyai bentuk yang tersendiri.   Ianya lebih merupakan satu proses yang menggalakan perhubungan kaunseling yang seterusnya. 
3.
PERKARA-PERKARA YANG HARUS DILAKUKAN OLEH KAUNSELOR SEKIRANYA IA TIADA KEPAKARAN YANG CUKUP UNTUK MEMBANTU KLIENNYA ?

Ada beberapa perkara yang boleh dilakukan oleh kaunselor sekiranya ia tiada kepakaran yang cukup untuk membantu kliennya.   Ramlan dan Lily Mastura 
( 2006) ,  biasanya kaunselor akan membimbing dan membantu klien untuk berfungsi dengan lebih efektif.  Kaunselor juga menggunakan pendekatan yang sesuai untuk membantu klien dengan memberi tumpuan kepada kesedaran klien sama ada dari aspek mental, fizikal, emosi dan rohani. Kaunselor juga perlu memikirkan faktor-faktor yang mempengaruhi keberkesanan proses kaunseling seperti :

3.1: 
Orang signifikan:  
Kaunselor boleh membantu klien dengan memberi tahu klien orang yang signifikan bagi klien mendapatkan maklumat )

”   Untuk mendapatkan maklumat dan data tersebut  Aini kenalah  

    berjumpa dengan Encik  Rosli di Bahagian Sumber Manusia

    JPN Kedah.  ”

3.2 :
Sumber lain yang signifikan : 
Sekiranya kaunselor tiada kepakaran dari aspek yang diperlukan oleh klien maka kaunselor boleh mencadangkan sumber-sumber 
( tempat ) yang mana klien boleh mendapatkan bahan yang dikehendaki.
”
Bahan yang Aini perlukan itu terdapat di Pusat Sumber Pendidikan Negeri Kedah atau di Perpustakaan Negeri Kedah. ”

3.3  :
Risalah dan aktikel yang berkaitan: 
Kaunselor juga boleh membantu klien dengan mencadangkan beberapa bahan yang boleh menjadi rujukan klien )
”     Aini boleh dapatkan maklumat tersebut dalam majalah Dewan 

       Masyarakat Keluaran Bulan April 2006 . ”

3.4  :
Pengalaman dan pengetahuan kaunselor:  
Sekiranya proses menolong klien memerlukan kepakaran yang tertentu dan kaunselor tidak mempunyai kepakaran tersebut maka kaunselor yang profesional perlu dengan wajar dan ikhlas merujuk klien kepada kaunselor lain yang mahir dalam aspek yang diperlukan klien.
”  Setelah empat sesi dijalankan , saya dapati  Aini tidak menunjukkan sebarang perubahan.  Saya dapati kes ini terlalu rumit dan saya tidak mampu untuk menolong Aini.  Sesi ini perlu ditamatkan di sini sahaja.  Walau bagaimana pun saya akan rujuk Aini kepada seorang kaunselor yang lebih berpengalaman iaitu Encik Borhan Bin Hashim dari Unit Bimbingan dan Kaunseling di Bahagian Sumber Manusia.  ”

Kaunselor tidak harus merasakan maruahnya tercabar dengan merujuk klien kepada orang lain kerana tidak berkemampuan menolong kliennya di atas sebab kurang kepakaran .  Ini menunjukkan  kaunselor terbut sedar akan batasan-batasan yang ada pada dirinya.
4. KESIMPULAN  TENTANG MENGAPA MENEMUBUAL KLIEN MEMERLUKAN PROSEDUR TERTENTU :
Mansur  Abdullah (1987), Kehidupan seseorang manusia itu adalah seperti satu gambar yang lengkap.  Kalau satu bahagian daripadanya tidak dapat dimasukkan maka tidak sempurnalah gambar tersebut.  Begitu juga dengan proses menemubual.  Sekiranya satu prosedur tidak diikuti atau tidak diletak ditempat yang sepatutnya maka proses menemubual tersebut  sudah pasti tidak akan berkesan.  Ini bermaksud proses menemubual klien perlu mengikut prosedur yang ditetapkan bagi menjamin keberkesanan sesi yang dijalankan.
Ramlan dan Lily Mastura ( 2006 ) menegaskan bahawa prosedur menemubual dalam proses kaunseling memainkan peranan yang amat penting.  Kaunselor yang berkesan ialah apabila kaunselor dapat menjalankan  temubual tersebut mengikut prosedur yang tertentu.  Dengan mengikut prosedur yang tertentu maka kaunselor dapat mengenalpasti jenis-jenis klien dan juga bagaimana maklumat klien diperolehi.  
Maznah Baba dan Zainol ( 2003 ) pula menjelaskan bahawa prosedur menemubual  amat penting bagi memastikan proses kaunseling akan menjadi satu proses yang dinamik antara kaunselor dan klien.  Fasa dan langkah-langkah atau prosedur yang dibincangkan dalam proses menemubual juga akan memastikan wujudnya sifat saling mempercayai serta ikhlas ke arah mencari kebenaran dalam usaha memperbaiki diri klien.
Pendapat di atas menjelaskan betapa perlunya prosedur dalam menemubual klien bagi memastikan proses kaunseling berkesan.

